
Ma’lumotlar bazasi: Talabalar, professor-o‘qituvchilar va boshqa xodimlarning shaxsiy 

ma’lumotlari, baholar, dars jadvali, moliyaviy ma’lumotlar kabi ma’lumotlarni saqlash va 

boshqarish; 

Foydalanuvchi interfeysi: Talabalar, o‘qituvchilar va ma’muriyat uchun qulay bo‘lgan veb-

interfeys yoki mobil ilova; 

Avtomatlashtirilgan hujjat aylanishi: Arizalar, buyruqlar, reyting tizimi va boshqa hujjatlarni 

elektron shaklda yuritish; 

Xavfsizlik tizimi: Foydalanuvchilarning ma’lumotlarga kirish huquqlarini boshqarish va 

ma’lumotlarni himoya qilish. 

Bunda biz quyidagi quyidagi usullardan foydalandik: 

Eksperimental usul: Oliy ta’lim muassasasida tizim prototipi ishlab chiqildi va sinovdan o‘tkazildi; 

Taqqoslash usuli: Yangi tizim an’anaviy hujjat aylanish tizimi bilan solishtirildi; 

Statistik tahlil: Foydalanuvchilarning tizimdan foydalanish samaradorligi o‘rganildi. 

Natijalarga ko‘ra: 

Markazlashgan axborot tizimi quyidagi afzalliklarga ega: 

Talabalar va xodimlar uchun tezkor va oson registratsiya jarayoni; 

Xodimlarning ish yuklamasini kamaytirish; 

Hujjatlarni saqlash va ularga kirishni avtomatlashtirish; 

Akademik jarayonlarni optimallashtirish va boshqaruvni yaxshilash. 

Bu tizim oliy ta’lim muassasalarida keng joriy etilishi mumkin bo‘lib, talabalar bilan ishlovchi 

boshqa tashkilotlarga ham moslashuvchan tarzda tatbiq etilishi mumkin. 

Xulosa o’rnida shuni ta’kidlab o’tishim mumkinki, “Registrator ofisi” tizimi oliy ta’lim 

muassasalarining axborot boshqaruvi sifatini oshirishga xizmat qiladi. Ushbu tizimning 

muvaffaqiyatli joriy etilishi uchun Oliy ta’lim muassasalarining ma’lumotlar bazasini yagona 

tizimga integratsiya qilish, foydalanuvchilarning tizim bilan ishlash ko‘nikmalarini oshirish 

maqsadida treninglar tashkil qilish, ma’lumotlarni himoya qilish uchun ilg‘or kiberxavfsizlik 

texnologiyalaridan foydalanish tavsiya etiladi. 

Adabiyotlar ro‘yxati 

1. O‘zbekiston Respublikasi Prezidentining 2019-yil 8-oktabrdagi PQ–5847-son qarori “Raqamli 

O‘zbekiston – 2030” strategiyasini tasdiqlash to‘g‘risida. 

2. Nazirov U., Axmedov F. Axborot tizimlari va texnologiyalari. — Toshkent: Innovatsiya, 2020. 

3. Laudon, K.C., & Laudon, J.P. Management Information Systems: Managing the Digital Firm. - 

16th Edition, Pearson, 2020. 

4. Turaboyev X., Xudoyberganov A. Ma’lumotlar bazasini boshqarish tizimlari. — Toshkent: Ilm 

Ziyo, 2019. 

 

BIURET VA METAFOSFAT KISLOTALARI MOLEKULYAR KOMPLEKSLARI IQ 

SPEKTROSKOPIK TAHLILI 

Xoliqova G.Q., Narzullayeva M.R., Mardonov O‘.M., Ganiyev B.Sh.  

Buxoro davlat universiteti, Kimyo va neft-gaz texnologiyalari kafedrasi, 

Akademik N.A. Parpiev nomidagi “Koordinatsion birikmalar kimyosi” 

Ilmiy tadqiqot laboratoriyasi 

b.sh.ganiyev@buxdu.uz 

 

Annotatsiya. Ushbu tadqiqotda biuret (B) va metafosfat kislotasi (MF) ning B:MF=1:1 va 

B:MF=1:2 nisbatlarda ta’siridan hosil bo‘lgan birikmalar sintezi va spektral xossalari yoritib 

berilgan. Strukturaviy xarakteristikalari karbonil C=O, amino NH2 va boshqa funksional guruhlar 

orasida vodorod hamda kovalent bog‘larning hosil bo‘lishi infraqizil spektroskopiyasi usuli bilan 

tahlil qilindi. Tebranish chastotalari qiymatlariga asoslanib, biuret va metafosfat kislotasi 

molekulalararo o‘zaro ta’sir tufayli barqaror molekulyar kompleks hosil bo‘lganligi isbotlangan. 

Kalit so’zlar: biuret, metafosfat kislota, vodorod bog‘lanish, infraqizil spektroskopiya, 

supramolekulyar kimyo. 

Biuret va metafosfat kislotalarning 1:1 va 1:2 nisbatlarda suvli eritmada sintezi amalga 

oshirildi va qattiq kristall holatda moddalar ajratib olindi. Ularning ts= qiymatlariga asoslanib, 

individual moddalar hosil bo‘lganligi to‘g‘risida xulosa qilindi. Bu moddalar molekulyar tuzilishi 

va ulardagi bog‘lanishlar tabiatini aniqlash uchun B, MF va ular asosidagi molekulyar 

komplekslari IQ spektrlari o‘rganildi.  

Biuret molekulasining spektrida asosiy funksional guruhlardagi –NH2, >NH, >C=O, va C-

N tegishli bog‘lanishlariga xos bo‘lgan tebranishlar yutilish chiziqlari odatdagidan ko‘pligi bilan 

xarakterlidir. Bunday spektral o‘ziga xoslik biuret molekulasidagi ikkita (H2N-C(O)-) atsil amid 

guruhlari (fragmentlari)ni bog’lab turgan (-NH-) imid guruhi ikkilamchi azot atomiga nisbatan 

fazoviy joylashuvlari bilan bog‘liq [1]. Molekuladagi amid fragmentlari –NH- guruhiga nisbatan 

simmetrik joylashib, C1-NH-C2 bog‘lanishi atrofida erkin aylanish imkoniyatiga egaligi sababli 

biuret sis-sis, trans-trans va sis-trans izomerlar hosil qiladi [2]. Bu fazoviy izomerlar o’z navbatida 

bunday tuzilishga sezgir bo’lgan IQ-spektrlarda namoyon bo‘ladi. Shu nuqtai-nazardan biuret va 

uning fosfat tuzlari IQ-spektrlari tahlili batafsil tahlil etilgan. 

 

1-rasm. Biuret IQ spektri 

Biuretning IQ-spektri 4000-600 cm-1 oralig‘ida qayd etilgan (1-rasm). Spektrning 400 - 

1800 cm-1 sohasida ikki xil ko‘rinishga ega bo‘lgan dublet chiziqlar mavjud. Ularning yuqori 

chastotali 3448 va 3384 cm-1 yutilishlari NH2-guruhi N-H bog‘larining νas va νs tebranishlariga 

tegishli [ ]. 

Bu guruhlarning deformatsion tebranishlari δ(H-N-H), δ(H-N-C), δ(C-N-C) ga spektrning 

1564,1556 cm-1 dagi yutilish chiziqlari mos keladi. Aylanma (веерно) deformatsion tebranish 

((H-N-H), (H-N-C)) lar 763 va 700 cm-1 da namoyon bo‘lgan. Umuman, -NH2 va –NH- 

guruhlariga xos tebranishlarning dublet ko‘rinishda namoyon bo‘lishi amino guruhlarning trans-

trans izomer holatda joylashganini ko‘rsatdi. 

 

2-rasm. Biuretning turli konformatsion tuzilishlari 

Spektrning o‘rta chastotali sohasida ham shunday triplet yutilish chiziqlari mavjud bo’lib, ular 

>C=O guruhining valent tebranishi (νC=O) ga xos. Bu yutilish guruhlarining 1732, 1660, 1614 

cm-1 chastota qiymatlari amid fragmentining C=O guruhiga va uning molekulada trans holatda 

joylashganidan dalolat beradi. Sintez qilingan molekulyar komplekslarida IQ spektrning 3460-

3100 va 1800-1504 cm-1 oralig‘ida keng sohalarda qator tebranish chiziqlarining joylashuvi –NH2, 

-NH va >C=O guruhlarining H va O atomlari molekulalararo vodorod bog‘lanishlarida ishtirokini 

ko‘rsatadi (3,4-rasm). 

 

3-rasm. B:MF=1:1 biuret metafosfat molekulyar kompleksi IQ spektri 

Spektrdagi 1504, 1454 cm-1 dagi yutilish chiziqlarini νas(C-N)+δ(H-N-H) birgalikdagi namoyon 

bo‘lishi, 1440, 1325 cm-1 dagi yutilishlarni νs(C-N)+δ(H-N-H) shunday tebranishlariga tegishli 

ekanligi to‘g‘risida xulosa qilindi. 

 

4-rasm. B:MF=1:2 biuret metafosfat molekulyar kompleksi IQ spektri 

Spektirning past chastotalari sohasi (1200-600) da ham biuret molekulasining harakterli 

tebranishlari chiziqlari mavjud. Ular 1157, 1130 cm-1 dagi dublet va 1064,7 cm-1 dagi yakka o‘rta 

intensivlikdagi chiziqlar bo‘lib, mos ravishda δ(C-N-C), δ(C-N-H), δ(N-C=O) tebranishlariga 

tegishliligi to‘g‘risida xulosa qilindi [4]. 

B:MF=1:1 va B:MF=1:2 molekulyar komplekslarning IQ spektrlari tadqiqotlari asosida biuret 

molekulasi >C=O guruhlari H-OPO2 H – atomlari ishtirokida >C=O‧‧‧H+-OPO2 fragmentlari orqali 

birikib, 1:1 va 1:2 tarkibli molekulyar komplekslari hosil bo‘lganligi to‘g‘risida xulosa qilindi. 

 

Foydalanilgan adabiyotlar ro‘yxati 

YASHIL SUV O‘TLARNI KO‘PAYTIRISHDA OZUQA MUHITLARI. 

 

Bo‘riyev Sulaymon Bo‘riyevich Buxoro davlat universiteti professori 

Norova Nozima Siroch qizi Buxoro davlat universiteti magistri 

e-mail: norovanozima340@gmail.com  

Tel: +998934534586 

Annotatsiya: Chlorella vulgaris turli oziqa muhitlarida turlicha o‘sish sur’atini namoyon 

etadi. N, P va karbon manbalariga boy muhitlarda u tez ko‘payadi va yuqori biomassa hosil qiladi. 

Eng samarali natijalar BG-11 va unga yaqin tarkibli muhitlarda kuzatildi. Ozuqa muhiti tarkibini 

to‘g‘ri tanlash Chlorella ni sanoat va biotexnologiya sohalarida samarali qo‘llash imkonini beradi. 

Kalit so‘zlar: BG – 11, Chu 10, Zarrouk’s muhit, N2 va P li muhit. 

Kirish. Chlorella vulgaris – oqsilga boy, tez o‘suvchi mikrosuvo‘t bo‘lib, ularning o‘sish 

samaradorligi ko‘p jihatdan oziqa muhitiga bog‘liq. Shu sababli, eng qulay muhitni aniqlash 

amaliy ahamiyatga ega. Chlorella vulgaris Beyerinck tomonidan 1890 - yilda tavsiflangan, 

sharsimon shakldagi, chuchuk suvda yashovchi bir hujayrali yashil mikrosuvo‘tdir [1,2]. Ch. 

vulgaris suv namunalaridan BG-11 muhitida ajratib olinib va miksotrofik sharoitda, glyukoza 

ishtirokida o‘sishi baholangan. Glyukozali va pH 7 bo‘lgan muhitda u avtotrofik rejimga nisbatan 

yuqori o‘sish ko‘rsatdi. Turli azot manbalari sinovidan NaNO₃ eng samaralisi deb topildi. Optimal 

madaniylashtirish sharoiti 25°C harorat, pH 7, 16:8 soatlik yorug‘lik-qorong‘ilik sikli va 75 rpm 

aralashtirishda 5 litrlik fermentatorda amalga oshirildi. O‘sish tezligi kuniga 6,879 hujayra/ml 

bo‘lib, hujayra ikki baravar ko‘payish vaqti 2 soat 9 daqiqani tashkil etdi [1]. Bir qator chet ellik 

olimlar tadqiqotlarida Ch. Vulgarisning morfologiyasi va pigment tarkibiga turli noorganik 

muhitlarning ta’siri o‘rganishgan. Besh xil ozuqa muhiti (BG-11, Bold’s Basal Medium, Chu-10, 

Zarrouk’s Modified va Kuhl muhiti) taqqoslangan holda, eng yuqori o‘sish ko‘rsatkichi Chu-10 

muhitida kuzatishgan. Tadqiqotda azot manbai, pH, yorug‘lik va harorat kabi omillarni 

suvo‘tlarning o‘sishi va pigment tarkibiga sezilarli ta’siri aniqlashgan [2]. Bundan tashqari, 

bugunki kunda Chlorella vulgarisni ko‘paytirishda 0.4 ozuqa muhiti eng maqbuli hisoblanib, 

natijada harorat oshirilishi hisobiga hujayralar soni 5-6 kun ichida eng maksimal ko‘rsatkichlar 

beradi, so‘ngra 7 kundan so‘ng ozuqa muhit, CO2 kompressorlar kamayish hisobiga xlorellalar 

soni kamayishi kuzatiladi [3]. Chlorella (Pyrenoidosa) laboratoriya sharoitida organo - mineral 

ko‘paytirishning turli usullari o‘rganilgan, bunda xlorella uchun yoruģlik, ozuqalar ayniqsa harorat 

hamda suspenziyani aralashtirib turish me’yorida bo‘lsa, bir mavsumda 50 m3 xlorella 

suspenziyasidan o‘rtacha 40 - 50 tonna quruq yoki 170 - 250 tonna suzma holidagi xlorella olish 

mumkin [4]. 

Xulosa. Chlorella vulgaris eng yaxshi o‘sish va biomassani  BG-11 muhitida namoyon 

qildi. Bu oziq muhitidagi N va karbob manbalari bilan izohlanadi. Tadqiqot natijalari optimal 

oziqa muhitini tanlash mikrosuvo‘t mahsuldorligini oshirishda hal qiluvchi omil ekanini 

tasdiqlaydi. 

https://t.me/BuxDU_konferensiya_2025

